
題竹

作者：莊昶　明

本作品收錄於《定山集》

獨坐湘江潯，見此叢篁幽。

風雨日暝晦，萬雀聲啁啾。

垂垂正結實，恐為鵷鶵謀。

豈無九苞羽，飛下十二樓。

延竚久不見，此意良悠悠。

我因王者瑞，極意垂鴻猷。

採之欲往食，道路阻且修。

問之在何所，乃古西康州。

西康有西伯，已矣三千秋。

至尊應昌運，致此能無憂。

清時一再睹，咄哉何所求。

題竹 (莊昶)

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

